
សង្ខេបសម្រាប់
គោលនយោបាយ

សេចក្តីផ្តើម
វិបត្តិសេដ្ឋកិច្ច និងហិរញ្ញវត្ថុសាកល ដែលចាប់ផ្តើមដំបូងឡើង​

នៅ​សហរដ្ឋអាមេរិកឆ្នាំ២០០៨ បានរាលដាលយ៉ាងឆាប់រហ័ស​
ដល់ប្រទេសជាច្រើននៅជុំវិញពិភពលោក រួមទាំងប្រទេសកំពុង​
អភិវឌ្ឍន៍​ ដូចជា កម្ពុជា ជាដើម។ តាមការព្យាករណ៍ វិបត្តិនេះ​
បណ្តាល​ឲ្យប្រជាជន ៥៣លាននាក់ថែមទៀត​ ធ្លាក់​ចុះ​ក្រោម​
បន្ទាត់​ភាពក្រីក្រអន្តរជាតិ ១,២៥ដុល្លារ/ថ្ងៃ និង ៦៤លាន​នាក់​
ក្រោម​បន្ទាត់ភាពក្រីក្រ ២ដុល្លារ/ថ្ងៃ (Chen and Ravallion 
2009)។ នៅកម្ពុជា មានការសិក្សាជាច្រើនបានព្យាយាម​វាស់​​
វែង​​ផល​ប៉ះពាល់នៃវិបត្តិសេដ្ឋកិច្ច និងហិរញ្ញវត្ថុសាកល ទៅ​​
លើ​​​ភាព​​​ក្រីក្រ (Tong et al. 2009; ADB 2008; World Bank 
2009) ហើយបានរាយការណ៍ថា ចំនួនប្រជាជនក្រីក្រកើន​ឡើង​
គួរ​​ឲ្យ​កត់សំគាល់ ធៀបនឹងពេលមុនកើតវិបត្តិ ប៉ុន្តែ​លទ្ធផល 
នេះ​មិន​បានបញ្ជាក់ឲ្យបានច្បាស់លាស់ អំពីវិធីសាស្រ្តនៃ​ការ​
គណនា​នោះទេ។ ឧទាហរណ៍ Tong et al. (2009) មិន​
បាន​គិត​ចូលនូវ ឥទ្ធិពលនៃការប៉ះទង្គិចផ្សេងៗតាមគ្រួសារ 
(idiosyncratic shocks) ដែលអាចនាំឲ្យភាពក្រីក្រកើនឡើង
ដែរ។ ការសិក្សានេះមាន​គោល​ដៅ​ត្រួតពិនិត្យពីការប៉ះទង្គិចតាម
គ្រួសារ និងកត្តាមិន​បាន​សង្កេត​ឃើញផ្សេងៗទៀតដែលប៉ះពាល់​
ដល់​ភាពក្រីក្រ ដើម្បីបង្កើន និងពង្រីកចំណេះដឹងឲ្យកាន់តែស៊ី​
ជម្រៅ​ពីផលប៉ះពាល់នៃវិបត្តិសេដ្ឋកិច្ចទៅលើភាពក្រីក្រ។

វិធីសាស្រ្ត
ការសិក្សាប្រើប្រាស់ទិន្នន័យបានពី អង្កេតបួនជុំជាបន្តបន្ទាប់ 

លើ​ប្រជាជន ៧៩៣គ្រួសារ ក្នុង ៩ភូមិនៅជនបទ ដែលធ្វើឡើង​
ដោយវិទ្យាស្ថាន CDRI នៅឆ្នាំ២០០១, ២០០៤-០៥, ២០០៨ និង 
២០១១។ ទាំងការវិភាគបែបពិពណ៌នា (descriptive analysis) 
និង​ការ​វិភាគបែបសេដ្ឋកិច្ចមាត្រសាស្ត្រ (econometric analysis) 
បាន​អនុវត្ត​ឡើង ដើម្បីវាស់វែងបម្រែបម្រួលចំនួន​ជន​ក្រីក្រក្នុង​
ភូមិ​​ជ្រើស​​រើសទាំង ៩។ ការវិភាគបែបពិពណ៌នាផ្តល់​គំនិត​​ជា​រួម​ 
ពី​ការ​​ផ្លាស់​ប្តូរ​សុខុមាលភាពគ្រួសារក្នុងគំរូតាង ប៉ុន្តែ​មិន​អាច​​
បំពេញ​​ពេញ​​លេញ​​តាមគោលបំណងចម្បង ដើម្បី​បង្កើន​​ការ​​​យល់​​​ 

ដឹង​ពី ​ឥទ្ធិពល​នៃ​ការប៉ះទង្គិចពីខាងក្រៅទៅលើ​ចំណាយ​​​ប្រើប្រាស់​ 
នងិ​ភាព​ក្រ​ីក្រ ពពី្រោះ​គ្រសួារជាច្រើននៅ​តបំន​់ជនបទ កត៏ែងទទលួ 
រងនូវ​​ការ​ប៉ះទង្គិចតាម​គ្រួសារ​​នីមួយៗ ដែលធ្វើឲ្យពួកគាត់​ជួប​ការ​
លំបាក​​​ធ្ងន់ធ្ងរ​​​ដែរ។ ដើម្បីបំពេញបន្ថែម​លើការ​វិភាគ​បែប​​ពិ​ពណ៌នា 
ការ​សិក្សា ក៏បានប្រើម៉ូដែលសេដ្ឋកិច្ច​មាត្រសាស្ត្រ ​(econometric 
modelling) ដើម្បី​កំណត់នូវបម្រែ​បម្រួល​​សុខុមាល​​ភាព​ដ៏​ជាក់​
លាក់​​​បង្ក​ឡើង ​ដោយ​​ការ​​ប៉ះ​ទង្គិច​ពី​មជ្ឈដ្ឋាន​ខាងក្រៅផងដែរ។

លទ្ធផល
នៅឆ្នាំ២០០១ អត្រាភាពក្រីក្រមានជាមធ្យម ៤៣,៩% និង​

សឹង​តែ​គ្មានការប្រែប្រួលទេនៅឆ្នាំ២០០៤ (៤៣,៨%) មុននឹង​
ធ្លាក់ចុះ​មកត្រឹម ២៧% នៅឆ្នាំ២០០៨។ នៅឆ្នាំ២០១១ អត្រា​ភាព​
ក្រីក្រមាន ៤១,២% ឬ ខ្ពស់ជាងឆ្នាំ២០០៨ ដល់ ៥២,៦% និង 
ទាប​ជាង​ឆ្នាំ២០០១ ត្រឹមតែ ៦,២% ប៉ុណ្ណោះ។ កំណើនយ៉ាងខ្ពស់​
នៃ​​អត្រា​ភាពក្រីក្រពីឆ្នាំ២០០៨ ដល់ ២០១១ ផុសឡើងជាសំខាន់

ផលប៉ះពាល់នៃវិបត្តិសេដ្ឋកិច្ច និងហិរញ្ញវត្ថុសាកលលើភាពក្រីក្រ
តុង គឹមស៊ុន១

១	 លោកបណ្ឌិត តុង គឹមស៊ុន ជាអ្នកស្រាវជ្រាវ និងអ្នកសម្របសម្រួល កម្មវិធីសេដ្ឋកិច្ច ពាណិជ្ជកម្ម និងសហប្រតិបត្តិការក្នុងតំបន់ នៅវិទ្យាស្ថាន CDRI។

វិទ្យាស្ថានបណ្តុះបណ្តាល 

និងស្រាវជ្រាវដើម្បីអភិវឌ្ឍន៍កម្ពុជា

សាកល​

វិទ្យាល័យភូមិន្ទភ្នំពេញ

ក្រសួងផែនការ

ឧត្តមក្រុមប្រឹក្សា 

សេដ្ឋកិច្ចជាតិ

ទីស្តីការគណៈរដ្ឋមន្ត្រី

តារាង១៖ អនុបាតចំនួនជនក្រីក្រនៅឆ្នាំ២០០១-១១ (%)
    2001 2004 2008 2011

ភេទ មេគ្រួសារជាស្រ្តី 48.0 52.2 30.2 50.1
  មេគ្រួសារជាបុរស 43.1 42.0 26.3 39.2

មុខរបរ មេគ្រួសារប្រកប​របរ​

មិនមែនកសិកម្ម
41.2 43.2 25.6 40.4

  មេគ្រួសារប្រកប​​

របរកសិកម្ម
47.1 44.8 29.4 43.1

កម្រិតអប់រំ មេគ្រួសារមិន​បាន​

រៀនសាលា
52.1 55.2 30.3 41.8

  មេគ្រួសាររៀនកម្រិត​

បឋមសិក្សា
44.8 45.1 30.8 45.8

  មេគ្រួសាររៀន​កម្រិត​​

មធ្យ​ម​​សិក្សា​ ឬ​ខ្ពស់​

ជាង

32.0 24.6 13.8 29.8

ភូមិទាំងអស់ 43.9 43.8 27.0 41.2

ប្រភព៖ ទិន្នន័យអង្កេតគ្រួសាររបស់វិទ្យាស្ថាន CDRI (២០០១-១១)

 អគារលេខ ៥៦ ផ្លូវ ៣១៥ ទួលគោក
 ​ប្រអប់សំបុត្រលេខ ៦២២ ភ្នំពេញ្ កម្ពុជា​ 
 (៨៥៥-២៣) ៨៨១ ៣៨៤/៨៨១ ៧០១/៨៨១ ៩១៦/៨៨៣ ៦០៣
 (៨៥៥-២៣) ៨៨០ ៧៣៤
អីុមែល៖ cdri@cdri.org.kh
គេហទំព័រ៖ http://www.cdri.org.kh

ដោយសារការរួមចុះសេដ្ឋកិច្ច និងការប៉ះទង្គិចជាលក្ខណៈបុគ្គល។ 
ការគួបផ្សំគ្នានៃការប៉ះទង្គិចជារួម (covariate shocks) និង​​តាម​
គ្រួសារនីមួយៗ មិនត្រឹមតែរុញច្រានប្រជាជនជនបទមួយចំនួន​ឲ្យ​
ចូល​ក្នុង​ភាព​ក្រីក្រប៉ុណ្ណោះទេ ប៉ុន្តែថែមទាំងធ្វើឲ្យ​ប្រជាជន​ដែល​
ក្រីក្រ​ស្រាប់ កាន់តែចុះក្រថែមទៀត ។

ក្រុមអ្នកស្រាវជ្រាវបានកត់សម្គាល់ថា នៅគ្រប់ឆ្នាំ ចំនួនជន​
ក្រីក្រ​​​​ក្នុង​ចំណោមគ្រួសារប្រក​បរបរ​កសិកម្ម មាន​​កម្រិត​​ខ្ពស់​ជាង 
គ្រួសារប្រកបរបរក្រៅពីកសិកម្ម។ ស្រដៀងនេះ​ដែរ គ្រួសារ​មាន​​​ 
ស្រ្តីជា​មេគ្រួសារច្រើនតែក្រីក្រជាង គ្រួសារមាន​បុរស​ជា​មេ​
គ្រួសារ។ ដូចបានរំពឹងទុក គ្រួសារដែលមានមេគ្រួមិនបាន​ចូល​
រៀន​សាលា ឬរៀនបានត្រឹមកម្រិតបឋមសិក្សា ក្រជាង គ្រួសារ​
ដែល​​​មាន​មេគ្រួ មានការអប់រំកម្រិតមធ្យមសិក្សា ឬខ្ពស់ជាង។

ដើម្បីត្រួតពិនិត្យពីកម្រិតប្រែប្រួលនៃលទ្ធផលសិក្សា ទៅ​តាម​
ជម្រើសនៃបន្ទាត់ភាពក្រីក្រ ក្រុមស្រាវជ្រាវបានអនុវត្តវិធី​សាស្រ្ត 
គណនាអត្រាភាពក្រីក្រ (stochastic dominance approach) 
ដោយគូសខ្សែកោងភាពក្រីក្រសម្រាប់ឆ្នាំនីមួយៗ។ បើសិនខ្សែ​
កោង​​ភាពក្រីក្រនៃឆ្នាំមួយ ស្ថិតនៅទាំងស្រុង ពីលើខ្សែ​កោង​នៃ​
ឆ្នាំ​​មួយទៀត ភាពក្រីក្រនៅឆ្នាំនោះវាមានកម្រិតខ្ពស់ជាង ទោះ​​គេ​
ជ្រើសយកបន្ទាត់ភាពក្រីក្រ ឬការវាស់ស្ទង់ភាពក្រីក្របែប​ណា​ក្តី។

លទ្ធផលបង្ហាញថា អនុបាតចំនួនជនក្រីក្រក្នុងភូមិ​ជ្រើស​
រើស​​ទាំង ៩ នៅឆ្នាំ២០១១ បានកើនឡើង ធៀបនឹងឆ្នាំ២០០៨ 
(រូបភាព១A)​។ មាន​​ភស្តុតាង​បន្ថែមបង្ហាញថា អនុបាតភាព​ក្រីក្រ​
នៅឆ្នាំ២០១១ មាន​​កម្រិត​ទាបជាងឆ្នាំ២០០៩  (រូបភាព១B) ដែល​ 
ផ្តល់​ជាគំនិតថា កំណើន​ថ្លៃ​អាហារនិងប្រេងឥន្ធនៈ និង​វិបត្ត​ិហិរញ្ញវត្ថុ​ 
សាកល បានប៉ះទង្គិចធ្ងន់ធ្ងរដល់សេដ្ឋកិច្ចកម្ពុជា​នៅ​​ឆ្នាំ២០០៩  
ហើយ​បន្ទាប់ពីនោះ សេដ្ឋកិច្ចក៏បានចាប់​ផ្តើមងើប​ឡើងវិញ​យឺតៗ។  
កង្វះ​ទិន្នន័យគ្រួសារនៅឆ្នាំ២០០៩ និង ២០១០ អាច​បិទ​បាំង​​ 
ឥទ្ធិពលនៃវិបត្តិទៅលើ​ សុខុ​មាល​ភាព​គ្រួសារ​នៅ​​តំបន់​​​ជនបទ​​​

កម្ពុជា។ ម៉ូដែល​​សេដ្ឋកិច្ច​​មាត្រសាស្ត្រ បានបញ្ជាក់​ម្តង​ទៀត​ថា  
បើសិន​ជាកត្តា​ផ្សេងទៀតនៅថេរ វិបត្តិ​សេដ្ឋកិច្ច និង​ហិរញ្ញវត្​ថុ​
សាកល​ទំនងជា​អាចបង្កើន​អនុបាត​ចំនួន​ជន​ក្រីក្រពី ៣៧% ដល់  
៤៤%។ ដោយ​ហេតុ​ថា សេដ្ឋកិច្ចកម្ពុជាបានទទួលរងការ​ប៉ះ​ទង្គិច​​ 
ពីខាងក្រៅធ្ងន់ធ្ងរ​បំផុត​ នៅឆ្នាំ២០០៩ ដូច្នេះ​​កំណើន​​អត្រា​ភាព 
ក្រកី្រដោយសារ​វិបត្តសិេដ្ឋកិច្ច​ វាអាច​មាន​កម្រតិខ្ពស់ជាងនេះទៀត។

សន្និដ្ឋាន
ការសិក្សានេះបង្ហាញថា ភាពក្រីក្របានកើនឡើងគួរឲ្យកត់​

សម្គាល់​​នៅពេលវិបត្តិសេដ្ឋកិច្ច និងហិរញ្ញវត្ថុសាកល បានប៉ះទង្គិច​
ដល់កម្ពុជានៅឆ្នាំ២០០៩។ លទ្ធផលរកឃើញបង្ហាញថា ប្រជា​ជន​​ 
កម្ពុជាភាគច្រើន​ មានកម្រិត​ជីវភាពខ្ពស់ជាង​បន្ទាត់ភាពក្រីក្​រ​តែ​​
បន្តិច​ប៉ុណ្ណោះ ហើយងាយរងគ្រោះដោយសារការប៉ះទង្គិច​ពី​ខាង​ 
ក្រៅ ដូច​ជា ការឡើងថ្លៃអាហារនិងប្រេងឥន្ធនៈ ឬវិបត្តិ​ហិរញ្ញ​វត្ថុ​​ 
សាកល ជា​ដើម។ គ្រួសារគ្រប់ប្រភេទទាំងអស់ ទំនង​បាន​​ទទួល​​ 
រងឥទ្ធិពលពី​វិបត្តិ​សេដ្ឋកិច្ច។ ក្រុមស្រាវ​ជ្រាវ​​ប​ា ន​​សង្កេត​ឃើញ​ថា  
សត្វចិញ្ចឹម​បាន​ក​្លាយ​ជាកត្តា​ដ៏សំខាន់​ ក្នុងការ​​ការពារ​គ្រួសារ​​ពី​ការ​​ 
ធ្លាក់ខ្លួន​ក្នុង​ភាពក្រីក្រ ទោះបីចំណែករបស់វាក្នុង​ចំណូល​​សរុប​ 
បានធ្លាក់ចុះពីមួយ​ឆ្នាំទៅមួយឆ្នាំក្តី។ កុមារអាយុពី ៧ ដល់ ១៤ឆ្នាំ 
ទំនងជា​ចូល​រួម​ក្នុងសកម្មភាពសេដ្ឋកិច្ច ច្រើនជាងនៅមុនពេល​
មានវិបត្តិ។   នេះមានន័យថា យុទ្ធសាស្រ្តទប់ទល់ជាលក្ខណៈ​ក្រៅ​ 
ផ្លូវការ បាន​​ដើរ​​តួនាទី​យ៉ាងសំខាន់​​ ក្នុង​ការការពារ​គ្រួសារ​​ពី​​​ការ​​​
ធ្លាក់​ខ្លួន​ក្នុងភាពក្រីក្រ ឬកាន់តែក្រទៅៗ។ ការសិក្សា​ក៏បានបង្ហាញ​
ដែរ​ថា ប្រជាជន​កម្ពុជាភាគច្រើនត្រូវការនូវ ប្រព័ន្ធធានារ៉ាប់រង​
ប្រកប​​ដោយ​​ប្រសិទ្ធភាពមួយ។ ទិន្នន័យអង្កេតប្រចាំឆ្នាំទៅលើ​
ក្រុម​​គ្រួសារដដែលៗ ហើយអាចតំណាងឲ្យទូទាំងប្រទេសនោះ 
ពិត​ជា​​មានសារៈសំខាន់ខ្លាំងណាស់ដើម្បីត្រួតពិនិត្យតាមដានភាព​
ក្រីក្រ និង​បញ្ហា​ពាក់ព័ន្ធនានា។

វិទ្យាស្ថានបណ្ដុះបណ្ដាល និង ស្រាវជ្រាវដើម្បីអភិវឌ្ឍន៍កម្ពុជា

                        (A.​ គំរូតាងប្រជាជនទាំង ៧៩៣គ្រួសារនៅឆ្នាំ២០០១-១១)      (B.​ អនុគំរូតាងប្រជាជន ៩០គ្រួសារនៅឆ្នាំ២០០១-១១)

